
Yn hanesyddol, mae’r WNO wastad wedi 
gweithio ar ystod eang iawn o weithgareddau  
er mwyn ymgysylltu gyda nifer o wahanol fathau 
o bobl. Gan weithio’n agos gyda chymunedau 
a phobl ifanc wrth gyd-greu, cyd-gynhyrchu 
a meithrin perthnasoedd gyda lleoliadau a 
hyrwyddwyr.

Mae gan y Cwmni enw da yn rhyngwladol 
sydd wedi ei feithrin dros y blynyddoedd drwy 
berthnasoedd arbennig gyda’i Chyfarwyddwyr 
a Chyfarwyddwyr Cerdd a chryfderau 
cydnabyddedig y Corws a’r Gerddorfa. Mae’n 
denu gwahoddiadau ledled y byd, gan gynnwys 
Grand Theatre of Rabat, y World Expo 2020 a’r 
Prague Spring Festival, ymhlith eraill. Mae wedi 
cael llwyddiannau ysgubol yn ystod y flwyddyn 
ddiwethaf, gan gynnwys The Makropulos Affair, 
Candide, Blaze of Glory!, Death in Venice, 
gan ddenu canmoliaeth a chymeradwyaeth 
gan y diwydiant cerdd. Rydym yn awyddus i’r 
arweinyddiaeth newydd gynnal enw da WNO 
am waith newydd, mentrus ac i ysgogi cyffro o 
fewn y Cwmni a thu hwnt, gan ddenu partneriaid, 
rhoddwyr a chynulleidfaoedd.

Bydd angen i’r arweinyddiaeth newydd greu 
gweledigaeth gref ar gyfer y Cwmni gan wau 
gyda’i gilydd sawl edefyn celfyddydol a rhaglen 
ymgysylltu ynghyd yng nghyd-destun sesiynau 
opera prif raddfa o safon ac amrywiaeth 
anghyffredin, er mwyn darparu ystod eang  
o fuddion celfyddydol, addysgiadol,  
cymunedol ac iechyd.

Mae’r penodiad hwn hefyd yn gyfle i’r unigolyn 
neu’r arweinyddiaeth ar y cyd ddatblygu dull 
arloesol o ymdrin â diwylliant a strwythurau 
sefydliadol, gan edrych ar y cyfleoedd newydd, 
a’r rhai sy’n datblygu, y mae technoleg ac 
arferion gweithio’r 21ain ganrif yn eu cynnig, 
gan gynnwys cydweithrediadau arloesol ac 
ymwybyddiaeth o’r awydd i leihau ei ôl  
troed carbon.

Gydag arian cyhoeddus gan Gyngor 
Celfyddydau Cymru ac Arts Council England, a 
chyda cefnogaeth gref gan ymddiriedolaethau 
a sefydliadau, rhoddion hael gan unigolion a 
chymun roddion, a chronfa waddol iach, bydd 
y cyfan yn ychwanegu at enillion y Cwmni. 
Rydym yn edrych ymlaen at glywed beth yw 
eich meddyliau a’ch cynigion ar gyfer y rôl. 
Diolch unwaith eto am eich diddordeb yn rôl 
Cyfarwyddwr Cyffredinol a Phrif Weithredwr.

Diolch i chi am eich diddordeb yn y rôl Cyfarwyddwr Cyffredinol 
a Phrif Weithredwr. Mae Cwmni Opera Cenedlaethol Cymru yn 
awyddus i glywed sut y byddwch chi’n ysbrydoli ac yn arwain y 
Cwmni drwy gyfnod nesaf cyffrous.

Yvette Vaughan Jones, Cadeirydd, 
Bwrdd Ymddiriedolwyr WNO

Welsh National Opera Cenedlaethol Cymru

Heddiw, mae Opera Cenedlaethol Cymru yn 
bodoli er mwyn dod ag egni, drama, hyfrydwch 
ac emosiwn cignoeth opera i gynulleidfa mor 
eang â phosib a hynny mewn perfformiadau sy’n 
nodedig oherwydd eu hymdrechion digyfaddawd 
i sicrhau safon artistig a chywirdeb. Fel Cwmni 
cenedlaethol ag iddo statws rhyngwladol, rydym 
wrth galon creu cerddoriaeth yng Nghymru ac 
yn y cymunedau rydym yn eu gwasanaethu yng 
Nghymru a Lloegr.

Rydym yn gweithio gyda’n partneriaid i ganfod 
a meithrin talent ifanc, a darparu carreg lamu ar 
gyfer gyrfaoedd rhyngwladol, gan weithio gyda 
National Opera Studio, Coleg Brenhinol Cerdd a 
Drama Cymru/Ysgol Opera David Seligman  
WNO ac yn cefnogi rhaglen Opera Ieuenctid  
WNO helaeth a Chynllun Artistiaid Cyswllt WNO.
Fel cwmni opera teithiol mwyaf Ewrop, mae  
WNO yn ymweld â rhyw 11 o brif leoliadau a  
20 o leoliadau llai ledled Cymru a Lloegr, yn 

ogystal â lleoliadau o fri a gwyliau dramor. Mae 
WNO yn cyflogi 220 o bobl, yn cefnogi Cerddorfa 
a Chorws o’r radd flaenaf, yn denu prif artistiaid 
a phobl greadigol, yn comisiynu ac yn perfformio 
gweithiau a chyd gynyrchiadau newydd, mentrus 
ac yn cyflwyno gwaith o’r safon uchaf ar draws ei 
rhaglen artistig gyfan.

Nod sylfaenol Opera Cenedlaethol Cymru yw 
diddanu ac ymgysylltu gyda chynulleidfaoedd 
sy’n mynychu ein hoperâu, cyngherddau a 
digwyddiadau. Rydym yn darparu profiadau 
trawsffurfiol drwy ein rhaglenni addysg ac 
ymgysylltu â’n prosiectau arobryn. Gan adeiladu 
ar 75 mlynedd o hanes, a chyda gwreiddiau 
cadarn yng nghanol nghymunedau de Cymru, a 
thrwy ein gwaith perfformio ac ymgysylltu, mae 
WNO yn gallu ehangu a datblygu cynulleidfaoedd 
amrywiol a dangos i genedlaethau’r dyfodol bod 
opera yn hygyrch, yn rhoi boddhad, yn gynhwysol 
ac yn berthnasol – gyda’r pŵ   er i ddenu ac 
ysbrydoli pawb.

Ym 1943, daeth grŵ   p o bobl ledled de Cymru ynghyd, gan gynnwys 
glowyr, athrawon, gweithwyr siop a doctoriaid, i ffurfio corws opera 
gymunedol. Roeddent am greu cwmni opera oedd yn gweddu i 
hanes cyfoethog Cymru a’r enw da oedd ganddi fel ‘gwlad y gân’. 
Mae’r egni sy’n gyrru’r Cwmni heddiw wedi’i wreiddio yn ei ffurfiant  
yn yr 1940au ac yn adlewyrchu ysbryd o ddemocratiaeth  
a chydraddoldeb oedd yn amlwg yn y cyfnod wedi’r Rhyfel.



Ein Cenhadaeth a’n Gwerthoedd

Cynhwysol 
Mae gennym ddiwylliant yn y gweithle 
lle mae pawb yn cael eu parchu a’u 
gwerthfawrogi

Deinamig 

Rydym yn herio ein hunain yn greadigol 
ac yn annog syniadau newydd

Cydweithredol 
Rydym yn gweithio gyda’n gilydd fel  
tîm i gyflawni nodau a rennir

Hael 
We use our talent, knowledge and  
skills with a generosity of spirit

Cyfrifol 
Rydym yn gweithio ac yn ymddwyn 
gydag integriti ac atebolrwydd

Mae Opera Cenedlaethol Cymru yn 
bodoli er mwyn dod â phŵ   er, drama, 
harddwch ac emosiwn pur opera i 
gynulleidfa mor eang â phosib mewn 
perfformiadau sy’n nodedig am fod 
yn ddigyfaddawd wrth geisio sicrhau 
safon artistig. Fel cwmni cenedlaethol 
gyda statws rhyngwladol, rydym wrth 
galon creu cerddoriaeth yng Nghymru 
ac yn chwarae rôl bwysig yn y 
cymunedau rydym yn eu gwasanaethu 
yng Nghymru a Lloegr.

Wedi’i leoli ym mhrifddinas Cymru, 
cartref Opera Cenedlaethol Cymru  
yw Canolfan Mileniwm Cymru ym  
Mae Caerdydd.





Rhaglenni ac Ymgysylltu

Mae Rhaglenni ac Ymgysylltu WNO yn rhaglen wythnosol, rhwng 
cenedlaethau, ar hyd y flwyddyn sydd, oddi ar 2017, wedi cyrraedd 
bron i 445,000 o bobl yng Nghymru a Lloegr. Mae gennym raglenni 
rheolaidd yn Plymouth, Southampton, Birmingham a’r Black Country 
a gorllewin Cymru, Llandudno, Caernarfon, Caerdydd a chymoedd  
de Cymru.

Mae gennym ni ffocws cryf ar ddatblygu partneriaethau gyda’r  
sector Iechyd, Gofal Cymdeithasol ac Addysg ac yn gweithio’n agos 
gyda gwasanaethau cerdd, y GIG a chyrff trydydd sector eraill.  
Mae ein gwaith yn canolbwyntio ar greu hygyrchedd i’r celfyddydau  
i bobl na fyddai fel arfer wedi cael y cyfle i gymryd rhan neu sydd  
wedi eu heithrio o gymdeithas brif ffrwd. Mae’r rhaglen yn rhedeg 
dros bedair ffrwd:



Dysgu
Dysgu WNO yw ein rhaglen i ysgolion ac ysgolion 
arbennig ar hyd a lled Cymru a Lloegr. Rydym 
yn gweithio mewn 15 ysgol bob wythnos yn 
dysgu plant i ganu a pherfformio ynghyd â 
gwaith prosiect o amgylch ein rhaglen deithiol. 
Gan weithio mewn llefydd sydd dan anfantais 
yn economaidd ac sydd â mynediad cyfyngedig 
i ddiwylliant, mae Dysgu WNO yn cynnwys 
sesiynau wythnosol, ymarferion gwisg i ysgolion 
a theithiau gefn llwyfan. Mae ein cydweithrediad 
Darganfod Opera gydag ysgolion uwchradd yn 
digwydd yng Nghymru a De Orllewin Lloegr ac 
mae rhaglen 12 wythnos yn gweithio gyda phobl 
ifanc oedran 11-14 i gyd-greu eu hopera eu 
hunain wedi ei hysbrydoli gan un o’n cynyrchiadau 
teithiol. Rydym yn ymgysylltu gyda miloedd o 
blant trwy Dysgu WNO bob blwyddyn, ar draws 
cannoedd o ddigwyddiadau, ac i lawer dyma yw’r 
tro cyntaf iddynt brofi opera fyw.  Mae ysgolion yn 
Plymouth, Southampton, Caerdydd, Birmingham 
a Llandudno yn cael eu gwahodd i fynychu 
cyngerdd opera byw bob blwyddyn ac rydym yn 
croesawu dros 1000 o bobl ifanc yn rheolaidd i 
sioeau ym mhob lleoliad, ynghyd â rhoi’r cyfle 
iddynt fynychu ymarferion llawn mewn gwisg a 
theithiau gefn llwyfan.

Ysbrydoli 
Mae Ysbrydoli yn cynnig cyfleoedd i bobl o 
bob oed gymryd rhan mewn dwy opera o’r 
radd flaenaf. Mae hyn yn cynnwys ein Hopera 
Ieuenctid WNO arobryn ar gyfer pobl ifanc oedran 
11-18 sy’n digwydd yng Nghaerdydd ac yn 
Llandudno, ein rhaglen ochr-wrth-ochr ar 

gyfer cerddorion ifanc gyda Cherddorfa WNO, 
a’n perfformiadau ‘Cwta’ sydd wedi’u creu er 
mwyn dangos bod opera yn fformat hygyrch i rai 
11-14 oed sy’n digwydd yn ein holl leoliadau ein 
teithiau. Mae ein sioe deuluol Chwarae Opera 
YN FYW hefyd yn mynd ar daith i’n holl leoliadau, 
ac fe’i bwriadwyd i ddod ag opera’n fyw i blant 
blynyddoedd cynnar hyd at blant 10 oed, ynghyd 
â gweithdai rhyngweithiol blaen y tŷ   sy’n dangos 
pob agwedd o opera, o wigiau a cholur i wisgoedd 
a chynllunio goleuo. Ochr yn ochr â hyn rydym 
yn rhedeg rhaglenni canu rhyng-genedlaethau 
cymunedol a’n cyngherddau ymlaciol arloesol, 
Opera Tutti, a grëwyd ar gyfer pobl ifanc gydag 
anghenion dysgu niferus a sylweddol, sy’n 
digwydd yng Ngorllewin Canolbarth Lloegr, De 
Orllewin Lloegr a Chanolbarth Cymru. Mae Opera 
Tutti yn berfformiad synhwyraidd unigryw a’r 
cyntaf o’i fath yn y DU ar gyfer pobl ifanc sedd heb 
gael y cyfle i brofi opera byw. Mae’n gyngerdd 
trochi cynhwysol, amlsynhwyraidd llawn, wedi’i 
greu gan blant sydd â’u dysgu heb fod yn seiliedig 
ar bynciau: disgyblion nad ydynt yn gallu cerdded 
ac sydd ag anawsterau corfforol cysylltiedig ac 
sydd â nam ar eu golwg neu eu clyw.

Yn ogystal â hyn, rydym wedi lansio ein Cyngerdd 
Ymlaciol cyntaf gyda phartner lleoliad ar ganol 
y raddfa yn Abertawe a Phowys. Gan weithio 
gydag arbenigwyr anableddau, mae’r WNO wedi 
creu profiad ar gyfer plant gydag anableddau, 
gan gefnogi anghenion ar draws y sbectrwm 
niwroamrywiol, nam synhwyrol a chyfathrebu, 
anableddau dysgu ac unigolion sy’n fyddar,  
yn drwm eu clyw, yn ddall ac yn rhannol  
ddall, gyda gofodau ‘ymlacio’, taflenni  
caneuon braille a dehonglwyr BSL.



y Cradle Choir, côr arbenigol ar gyfer pobl 
sydd â dementia, eu teuluoedd a’u gofalwyr yn 
Aberdaugleddau, Llanelli a Llandeilo. Mae gennym 
hefyd raglen berfformio mewn cartrefi gofal ledled 
cymoedd de Cymru.

Noddfa 

Mae Noddfa yn rhaglen ganu, ysgrifennu, 
cyfansoddi a pherfformio ar gyfer mewnfudwyr a 
cheiswyr lloches yng Nghymru a Lloegr. Tyfodd 
hwn o bartneriaeth gychwynnol gyda Chyngor 
Ceiswyr Lloches Cymru ac Amnest Cydwladol yn 
ystod ein Tymor Rhyddid 2019 – cyfres o operâu 
yn gysylltiedig gyda hawliau dynol. Bellwch y 
mae wedi datblygu i gynnwys cyfleoedd ar gyfer 
datblygiad proffesiynol a pherfformio i artistiaid 
sy’n ceisio noddfa, gan weithio gyda cherddorion 
WNO rydym hefyd yn cynnig digwyddiadau a 
gweithdai rheolaidd sy’n cael eu cynnal mewn 
gofodau cymunedol er mwyn dathlu diwylliannau 
amrywiol, traddodiadau cerddorol, storïau a 
syniadau, ac rydym yn gweithio tuag at ail 
gomisiwn opera newydd sy’n dangos y talentau 
amrywiol hyn.

Lles
Lles gyda WNO yw ein rhaglen iechyd a lles 
sy’n cael ei chyflwyno mewn partneriaeth gyda 
saith bwrdd iechyd GIG a gweithwyr meddygol 
proffesiynol ar hyd a lled Cymru. Mae’n cynnwys 
rhaglen ganu ac anadlu a chefnogi pobl sy’n profi 
symptomau o fod yn fyr eu gwynt a gorbryder o’r 
feirws COVI-19.

Rydym hefyd yn cynnig rhaglen wythnosol 
ar gyfer pobol sy’n dioddef poen parhaus, 
rhaglen ymwybyddiaeth HIV ar gyfer pobl ifanc 
mewn ysgolion uwchradd yng Nghaerdydd, a 
chyfres o weithdai lles ar gyfer disgyblion ysgol 
uwchradd sydd â gorbryder cymdeithasol, mewn 
partneriaeth gyda thîm Ffisiotherapi Plant Bwrdd 
Iechyd Bae Abertawe. Rydym wrthi’n datblygu 
partneriaethau newydd gyda Chanolfan Ganser 
Felindre yng Nghaerdydd er mwyn darparu 
rhaglen rheolaeth anadl ar gyfer cleifion cancr 
yr ysgyfaint, triniaeth ar ôl radiotherapi a chyda 
Gofal Lliniarol Cymru. Yn ogystal â hyn, mae ein 
tîm yn dod â cherddoriaeth a chân i wyth ward 
ysbyty ledled Cymru bob wythnos ac yn rhedeg 



Cardiff Theatrical Services Limited

Mae gan y tîm o bobl grefftus, peirianwyr ac 
artistiaid y sgiliau a’r profiad i wireddu prosiectau 
bach a mawr ar amser, gan gadw i’r gyllideb a 
chan gwrdd â’r gwerthoedd cynhyrchu uchaf,  
o’r cynllunio i’r darparu.

Rydym yn gweithio gyda chleientiaid nodedig 
masnachol a rhai sydd wedi’u sybsideiddio o fewn 
byd y theatr, bale, opera a’r diwydiannau creadigol 
o ar hyd a lled y DU ac yn fyd-eang, gan gynnwys 
y prif gwmnïau opera yn y DU, tra ar yr un pryd, 
yn darparu holl gynyrchiadau’r WNO ar gyfer 
Caerdydd ac ar daith.

Rydym yn gwmni adeiladu golygfeydd 
llwyddiannus sy’n cyfrannu rhagweithiol at iechyd 
ariannol WNO gyda throsiant blynyddol o oddeutu 
£2.5m, a’r potensial i ddangos twf wrth symud 
ymlaen.

Mae ein timau medrus yn CTS yn cymryd 
dyluniad, cysyniad a syniadau’r cleient drwy’r 
broses greu gyfan a’i droi’n realiti. Rydym yn dîm 
o 26 o gydweithwyr sydd wedi eu cefnogi gan 
ystod o wahanol weithwyr hunangyflogedig a 
chontractwyr dros dro i gefnogi ein hallbynnau.

Mae Cardiff Theatrical Services Ltd, CTS, yn is-gwmni o Opera 
Cenedlaethol Cymru sydd wedi’i berchnogi’n llwyr. Mae’r cwmni  
wedi bod yn rhedeg yn barhaus oddi ar 1983.



Materion  
Ariannol

Rhagwelir y bydd trosiant Opera Cenedlaethol 
Cymru (WNO) yn y flwyddyn gyfredol 
(blwyddyn ariannol 23-23) yn £12.3m, sy’n 
cynnwys arian craidd (Arts Council England 
a Chyngor Celfyddydau Cymru) o £1.8m, ac 
incwm sy’n cael ei gyfrannu o £1m. Mae’r 
arian sy’n weddill yn cynnwys cyfraniad gan 
gynllun credyd treth Theatr a Cherddorfa 
CThEF o £1.1m.

Disgwylir i is-gwmni’r WNO sy’n eiddo yn llwyr 
iddo, Cardiff Theatrical Services Ltd (CTS) fod 
â throsiant o £2.4m am y flwyddyn bresennol 
(blwyddyn ariannol 23-24).

Mae’r Cwmni yn wynebu heriau ariannol 
sylweddol o ganlyniad i leihad mewn arian 
cyhoeddus, costau cynyddol ac ansicrwydd 
ynghylch gwerthiant o’r swyddfa docynnau 
oherwydd y pwysau chwyddiant a’r economi, 
ac mae’n adolygu eu model gweithredu 
ariannol cyfredol.

Mae WNO yn falch o gael ei ariannu gan 
Gyngor Celfyddydau Cymru ac Arts Council 
England ac mae wedi sicrhau £23.7m ar  
gyfer cyfnod o dair blynedd rhwng  
2024-2027. Yn ddiweddar, derbyniodd y 
Cwmni doriad mewn arian cyhoeddus o 
£2.2m gan Arts Council England (Ebrill 2023) 
a £0.5, o Gyngor Celfyddydau Cymru (Ebrill 
2024). Mae hyn yn cyfateb i leihad o 25% 
mewn arian. Mewn ymateb i hyn, mae’r Cwmni 
ar hyn o bryd wrthi’n cyflwyno rhaglen o 
drawsnewid a fydd yn arwain at greu Cwmni 
hyfyw sy’n gynaliadwy un ariannol ar gyfer 
y dyfodol erbyn 2025-26. Er mwyn cefnogi’r 
rhaglen drawsnewid, mae’r Cwmni wedi 
sicrhau £3.25m o ariannu Trawsnewid Cam 
2 Cyngor y Celfyddydau Lloegr er mwyn 
datblygu a chyflawni model gweithredol 
erbyn Awst 2025.

Gwariant 2023-24

 Staffio    £8m

 Cast a Pherfformwyr  £2m
 Hunangyflogedig  

 Costau mynd ar daith £2m

 Gorbenion  £1.9m

 Teithio a Chynhaliaeth £1.7m

 Costau Cynhyrchu £0.8m

 Rhaglen ac Ymgysylltu £0.4m

 Ariannu ACE    £4m

 Incwm Gweithgaredd  £1.7m
 Uniongyrchol   

 Ffynonellau eraill o Incwm   £1.1m

 Cyfraniad Incwm  £1m

 Incwm Buddsoddiad             £0.1m

 Ariannu CCC £4.4m

Incwm 2023-34



Mae’r Cwmni yn rhagweld, ar gyfer y flwyddyn 
gyfredol sy’n gorffen ar 31 Awst 2024, y bydd 
diffyg gweithredol o £4.5m cyn gallu adnabod 
£2.4m o ariannu Trawsnewid Cam 2 Arts Council 
England sydd wedi’i glustnodi er mwyn cefnogi’r 
rhaglen drawsnewid a rhyddhau £1.2m o arian 
penodedig anghyfyngedig. Dylid nodi bod £2.2m 
o’r diffyg o £4.5m disgwyliedig o ganlyniad i’r 
toriad yn arian NPO Arts Council England.

Mae’n destun boddhad bod incwm swyddfa 
docynnau opera i’w weld yn cynyddu yn ystod 
2023-2024, gyda llwyddiannau diweddar yng 
Nghanolfan Mileniwm Cymru yn gweld ffigyrau 
mynychu ar gyfartaledd yn cynyddu o 72%. Mae 
presenoldeb yn rhai o’r lleoliadau ar daith yn 
arafach i adfywio, gyda chyfartaledd mynychu 
o 64%, mae partneriaethau strategol yn cael eu 
harchwilio er mwyn adnabod cyfleoedd i wella 
cyrhaeddiad ac amrywedd cynulleidfaoedd yn 
yr ardaloedd. Mae incwm codi arian wedi bod 
yn fwy anodd i sicrhau gwelliant ynddo gyda 
lefelau incwm yn parhau i fod yn gyson gyda 
blynyddoedd blaenorol.

Mae gwariant ar draws holl feysydd y Cwmni yn 
parhau i gael ei adolygu er mwyn sicrhau bod 
cyllidebau yn cael eu rheoli’n effeithiol a bod 
arbedion effeithlonrwydd yn cael eu gwireddu.

Mae’r cyfriflenni Ariannol Blynyddol gan gynnwys 
Adroddiad yr Ymddiriedolwyr ar gyfer 2022-2023 
i’w gweld ar wefan WNO.

Cronfeydd Arian Wrth Gefn  £0,000

Cronfeydd Cyfyngedig/Gwaddol  £4,152

Arian penodedig anghyfyngedig   £1,050

Arian cyffredinol anghyfyngedig  £2,803

Cyfanswm arian   £8,005

Arian wrth gefn am ddim  £1,955

Cyfanswm Arian Wrth Gefn   £9,960

Disgwylir bod cronfeydd arian wrth gefn fod  
yn £9.9m erbyn diwedd y flwyddyn:



Cyfarwyddwr 
Cyffredinol

Cyfarwyddwr  
Gweithredol

Pennaeth  
Cynulleidfaoedd

Cyfarwyddwr 
Cyllid, TG  

a Risg

Cyfarwyddwr 
Rhaglenni ac 
Ymgysylltu

Cyfarwyddwr 
Datblygu

Cyfarwyddwr 
Gweinyddiaeth 

Artistig

Cyfarwyddwr 
Pobl a  

Diwylliant

Tîm Hŷn WNO

Cyfarwyddwr  
Technegol

Pennaeth y 
Gerddorfa



Ar amser o drawsnewid sylfaenol yn nhirwedd ariannu’r celfyddydau 
yn y DU, gan effeithio yn benodol ar y sector opera, mae Opera 
Cenedlaethol Cymru yn awr yn chwilio am arweinyddiaeth ddeinamig, 
a phrofiadol gyda’r weledigaeth artistig gywir, craffter busnes a’r 
ysgogiad i adeiladu gwytnwch ar gyfer y dyfodol i’r Cwmni a’r gallu 
i berfformio’n dda. Gan adrodd i Fwrdd yr Ymddiriedolwyr, bydd 
gan y Cyfarwyddwr Cyffredinol a’r Prif Weithredwr gyfrifoldeb llawn 
dros gynllunio a chyflawni gweledigaeth a chenhadaeth y Cwmni yn 
artistig ac yn weithredol. Bydd hefyd yn gweithio o fewn cyfyngiadau 
gofynion ein hariannwr allanol, ac fel Cyfarwyddwr Cyffredinol a 
Phrif Weithredydd bydd ganddo hefyd y rhyddid i drefnu, mwyhau 
a rheoli ein hadnoddau, er mwyn cyflawni ein huchelgais a diogelu 
ein dyfodol. Bydd y rôl yn tynnu ar allu’r ymgeisydd i ennyn parch 
gan eraill a’i brofiad byw o gyflawni newidiadau trawsffurfiol yn 
llwyddiannus o fewn cwmni opera, neu gyd-destun celfyddydol  
neu ddiwylliannol cyfatebol.

Amlinelliad Rôl



Prif gyfrifoldebau

Arweinyddiaeth
Datblygu a rhoi llais i weledigaeth i’r dyfodol i 
WNO sy’n ysbrydoledig, holistig ac yn ddiogel 
yn ariannol, ac sy’n cwmpasu cynyrchiadau 
opera o’r radd flaenaf, gwaith cymunedol a dysgu 
anturus, gweithgareddau digidol trawsffurfiol a 
phartneriaethau eang o fewn a thu hwnt i Gymru.

Darparu cyfeiriad clir, ysgogiad a phwrpas 
yr holl staff, ac aelodau o’r Cwmni, fel bod yr 
holl sefydliad yn alinio gyda chenhadaeth a 
blaenoriaethau strategol WNO ac yn ymrwymo 
iddynt.

Meithrin a gwreiddio diwylliant gwaith 
cydweithredol ar draws y sefydliad, gan annog 
uchelgais, arloesedd, creadigrwydd a gofal 
amgylcheddol o fewn ac ar draws y timau, fel bod 
potensial anghyffredin y Cwmni yn gallu cael ei 
wireddu’n llawn.

Datblygu ymddiriedaeth a hyder drwy’r 
cyfathrebiadau rheolaidd, tryloyw a chynhwysol, 
fel bod rhanddeiliaid mewnol ac allanol yn cael eu 
grymuso ac yn chwarae eu rhan.

Gosod nodau cydraddoldeb, amrywedd a 
chynhwysiant llawn dyhead ar gyfer pob 
dimensiwn gwaith WNO, gan gynnwys y rhaglen 
artistig ehangach, gwneuthuriad y gweithlu ac 
aelodaeth o’r cwmni, ei bartneriaethau a phroffil 
demograffig cynulleidfaoedd a chyfranogwyr.

Bod yn eiriolwr dros opera a WNO fel perfformiwr 
o’r radd flaenaf yn grefft artistig gyffrous hon.

Artistig
Gweithio’n agos gyda’r Cyfarwyddwr Cerdd 
ac aelodau o’r tîm artistig, bod yn gyfrifol am 
gynllunio a chyflawni rhaglen gyffrous ac amrywiol 
o operâu, cyngherddau a digwyddiadau eraill.

Ymestyn cyrhaeddiad ac ymgysylltu drwy sicrhau 
bod allbynnau artistig WNO yn berthnasol i ystod 
amrywiol o gynulleidfaoedd a chyhoedd mor  
eang â phosib.

Meithrin perthnasoedd gyda chwmnïau 
celfyddydol ac opera eraill yn y DU ac yn  
fyd-eang, gyda golwg ar ddatblygu 
cydweithrediadau creadigol a chyd gynhyrchu a 
chydgomisiynu gweithio mewn partneriaeth, gan 
sicrhau bod cyfraniad ariannol WNO yn cael ei 
fuddsoddi’n ddoeth ac mewn ffordd sydd o fudd.

Sicrhau bod cynyrchiadau prif raddfa WNO yn 
cynnal enw da’r Cwmni yn fyd-eang a’u bod yn 
rhagorol ym mhob ystyr: yn gerddorol, yn  
theatrig, ac yn dechnegol.

Sicrhau bod pob gweithgaredd artistig WNO, o 
bob graddfa ac ym mhob ffurf, yn rhagorol yn eu 
termau eu hunain ac yn cyflawni eu hamcanion.

Strategol a Gweithredol
Gweithio’n agos gyda Bwrdd yr Ymddiriedolwyr,  
y Prif Gyfarwyddwr ac aelodau eraill o’r Uwch  
Dîm Arweinyddiaeth er mwyn datblygu a 
gweithredu cynlluniau busnes strategol sy’n 
cyflawni yn erbyn amcanion artistig ac ariannol 
tymor byr a thymor hir y Cwmni.

Gyrru a goruchwylio strategaeth codi incwm 
uchelgeisiol a chynhwysfawr, sy’n cwmpasu 
arianwyr o’r sector cyhoeddus, ymddiriedolaethau 
a sefydliadau, rhoddwyr a noddwyr, a phartneriaid, 
yn ogystal â chyllid o ffrydiau incwm masnachol a 
chyfleoedd, gan wneud yn fawr o’r budd ariannol 
sy’n dod o bob maes busnes WNO.

Amddiffyn, meithrin a datblygu gwaith ieuenctid  
a chymunedol WNO er mwyn cyflawni ein 
dyheadau a chynlluniau o ran cynhwysiad 
cymdeithasol.

Annog archwilio ac ymgorffori technolegau  
sy’n ffocysu ar leihau carbon a thechnolegau 
newydd eraill sydd o fydd ar draws adrannau  
a gweithgareddau WNO.



Perthnasoedd allanol allweddol
Bod yn wyneb gweledol y Cwmni, datblygu a 
meithrin prif berthnasoedd allanol ar lefel lleol, 
cenedlaethol a rhyngwladol.

Adeiladu perthnasoedd ardderchog gyda 
phartneriaid a rhanddeiliaid allweddol y Cwmni, 
gan gynnwys lleoliadau, Cyngor Celfyddydau 
Cymru, Arts Council England, partneriaid 
diwylliannol a busnes, Llywodraeth Cymru,  
nodwyr a rhoddwyr.

Hyrwyddo Opera Cenedlaethol Cymru fel cwmni 
cenedlaethol a phrif ddylanwadwr a llysgennad 
diwylliannol dros Gymru.

Llywodraethiant     
Cynnal perthynas waith positif a chadw mewn 
cysylltiad gyda Chadeirydd a Bwrdd WNO, gan 
fynychu cyfarfodydd Bwrdd a Phwyllgorau yn ôl y 
galw, gan ddiweddaru a darparu gwybodaeth i’r 
Bwrdd fel sy’n briodol, gan alluogi Ymddiriedolwyr 
i barhau i wneud penderfyniadau effeithiol. Gyda’r 
Cadeirydd, gofalu bod y sefydliad yn cydymffurfio 
gyda’r ddeddfwriaeth berthnasol a bod y prosesau 
llywodraethiant a phrotocolau yn gadarn,  
cydymffurfio gydag arferion gorau, ac yn cael  
eu hadolygu’n rheolaidd.



Manyleb Person

Gwybodaeth a phrofiad

    Profiad sylweddol mewn rôl arweinyddiaeth 
hŷ  n yn y celfyddydau, y sector diwylliant neu 
ddiwydiannau creadigol.

    Hanes o arwain a datblygu unigolion a thimau 
sy’n perfformio ar lefel uchel mewn sefydliad 
cyfatebol o’r un raddfa a chymhlethdod.

    Hanes profedig o arwain newid trawsffurfiol 
mewn amgylchedd gweithle dynamig.

    Dealltwriaeth dda o opera, repertoire operâu  
a sector opera’r DU.

    Gallu gwerthfawrogi tueddiadau a 
datblygiadau cyfredol mewn cynhyrchu a 
chyflwyno opera, gan gynnwys addasiadau i 
ffyrdd sefydledig o weithio i leihau effeithiau 
amgylcheddol creu a mynd ag operâu  
ar daith.

    Profiad sylweddol o reoli cyllidebau mawr  
yng nghyd-destun mentrau ar raddfa fawr, gan 
gynhyrchu lefelau sylweddol o incwm  
o ffynonellau amrywiol.

    Profiad profedig o gydbwyso uchelgeisiau 
artistig gyda realiti masnachol.

    Hanes llwyddiannus o sefydlu a chynnal 
perthnasoedd positif a chynhyrchiol gyda’r prif 
arianwyr, rhoddwyr a rhoddwyr.

    Profiad o gyflawni traweffaith bositif o fewn 
cymunedau amrywiol yn gymdeithasol.

    Hanes o weithio’n llwyddiannus gyda gweithlu 
sy’n gweithredu o fewn undeb (dymunol).

    Profiad lefel uwch o fwn cwmni opera 
(dymunol).

 

Sgiliau a phriodoleddau

    Brwdfrydedd tuag at opera, ac ymrwymiad i 
eiriol dros opera fel ffurf gelfyddydol, cynyddu 
nifer y cefnogwyr a chefnogwyr WNO fel 
cwmni opera heb ei ail.

    Y gallu i ragweld dyfodol cyffrous, cynaliadwy 
i WNO sy’n cysylltu gyda phob agwedd 
o’i raglen, yn ysbrydoli ymrwymiad gan 
randdeiliaid, ac sy’n  ysgogi’r tîm i berfformio 
hyd eithaf ei allu.

    Y gallu i gynnal trosolwg a rheolaeth dros 
weithrediad cymhleth ar draws orwelion 
cynllunio yn y tymor byr, tymor canol a  
thymor hir.

    Arwain a rheoli’r Uwch Dîm Arweinyddiaeth, 
a gweithlu ehangach WNO, mewn ffordd 
gydweithredol, cynhwysfawr a dengar.

    Gallu mynegi ei hun yn rhugl gyda sgiliau 
rhyngbersonol a chyfathrebu ardderchog; 
gallu siarad yn gadarn ond yn sensitif i 
anghenion eraill.

    Synnwyr busnes cadarn a barn hyderus.

    Entrepreneuraidd gyda’r penderfyniad i 
adnabod ac ymateb i gyfleoedd newydd fydd 
yn mynd ag amcanion Opera Cenedlaethol 
Cymru ymhellach.

    Gallu negodi, dwyn perswâd a dylanwadu  
ar bobl ar bob lefel.

    Ymrwymiad personol i egwyddorion 
cydraddoldeb, amrywedd a chynhwysiant 
ac i’w gwreiddio ar draws y sefydliad a’i 
weithgareddau.

    Alinio gyda gwerthoedd y WNO gan 
ymrwymo’n bersonol iddynt, gan gynnwys 
brwdfrydedd dros yrru cynaladwyedd 
amgylcheddol.

    Gallu siarad Cymraeg, neu bod yn gyfarwydd 
â’r iaith neu’n dangos parodrwydd i ddysgu’r 
iaith Gymraeg (dymunol).



Telerau ac amodau

Math o gontract  Parhaol, amser llawn

Cyflog   Cymesur gyda swydd o’r pwysigrwydd hwn

Cyfnod prawf  Chwe mis gyda rhybudd cyfnod terfynu o un mis

Cyfnod  rhoi rhybudd Chwe mis ar gyfer y ddau barti

Dyddiau gwyliau  25 diwrnod yn ogystal â gwyliau banc (wyth fel arfer)

Lleoliad   Caerdydd. Disgwylir i’r Cyfarwyddwr Cyffredinol a’r Prif 
    Weithredwr fyw o fewn pellter cymudo.

Buddion eraill   Pensiwn y Cwmni – Mae pob gweithiwr yn cael eu dwyn i 
mewn i Gynllun Pensiwn Rhanddeiliaid WNO (4% o gyfraniad 
gan y gweithiwr, a 4% o gyfraniad gan y Cwmni) wedi tri mis, 
yn ddibynnol ar foddhau meini prawf cymhwyster penodol

     Hamdden Corfforaethol – Aelodaeth o Gampfa yn cael ei redeg 
gan Gyngor Sir Caerdydd

    Rhaglen Cynorthwyo Gweithwyr

    Cynllun Ariannol BHSF Healthcare

    Platfform disgownt Salary Extras

    Gwersi dysgu Cymraeg am ddim

    Parcio ar bris gostyngol gyda Q Park



Cydraddoldeb, Amrywedd a  
Chynhwysiant

Opera Cenedlaethol Cymru rydym yn dathlu 
gwahaniaeth. Rydym ni’n gweld gwahaniaeth 
fel mantais a budd i’n cydweithwyr, ein 
cynulleidfaoedd a’n cymunedau lle rydym yn 
gweithio ac yn perfformio ynddynt.

Rydym ni’n credu bod gan dimoedd amrywiol 
effaith bositif ar ein gwaith a’n cynyrchiadau ac 
yn ein helpu i wasanaethu ein cynulleidfaoedd yn 
well, felly rydym ni’n adeiladu diwylliant lle mae 
gwahaniaeth yn cael ei werthfawrogi.

Mae ein Cwmni yn ffynnu ar wahanol safbwyntiau 
a ffyrdd unigryw o feddwl ac rydym ni’n credu mai 
ein cryfder pennaf yw ein pobl. Rydym yn recriwtio 
ar sail gallu a pherfformiad ac yn ymrwymedig 
i ddangos parch tuag at bawb. Mae Opera 
Cenedlaethol Cymru yn falch o fod yn gyflogwr 
cyfle cyfartal ac rydym yn ymrwymedig i gyfleoedd 
cyfartal waeth be fo’u hil, lliw, crefydd, rhyw, 
cyfeiriadedd rhywiol, oedran, statws priodasol, 
anabledd, hunaniaeth rhywedd, neu darddiad.



Sut i wneud cais

Er mwyn ymgeisio, anfonwch CV a llythyr 
eglurhaol yn nodi pam y credwch eich bod 
yn addas ar gyfer y rôl at ein hymgynghorydd 
recriwtio, Helen Sprott, at  
hsprott@aeminternational.co.uk  
 
Ni ddylai llythyron fod yn fwy na thair tudalen. 
Bydd pob cais yn cael ei gydnabod. Gellir 
cyflwyno ceisiadau yn Gymraeg neu yn Saesneg.

Os nad ydych yn dymuno cyflwyno cais 
ysgrifenedig ond eich bod am ymgeisio trwy 
ddefnyddio dull amgen, er enghraifft trwy  
gyflwyno cais ar fideo, yna cysylltwch os  
gwelwch yn dda gyda’n hymgynghorydd,  
Helen Sprott, AEM International Ltd:  
hsprott@aeminternational.co.uk

Fel sefydliad celfyddydol sy’n cael ei ariannu 
gydag arian cyhoeddus sydd wedi’i lleoli yng 
Nghymru, mae’n ofynnol i ni gasglu data am y 
rhai sy’n ymgeisio am ein rolau. Mae’r data hwn 
yn gyfrinachol ac ni fydd yn cael ei ddefnyddio 
na’i weld gan unrhyw un sy’n gysylltiedig gyda’r 
broses o asesu ceisiadau.

Sicrhewch eich bod yn cwblhau ac yn cyflwyno’r 
Holiadur Monitro Cydraddoldeb a’r Holiadur 
Sgiliau Iaith Gymraeg os gwelwch yn dda.  
Dylai’r rhain gael eu cyflwyno gyda’ch cais  
ac maent ar gael i’w lawrlwytho o 
aeminternational.co.uk/current-opportunities, 
o dan Cyfarwyddwr Cyffredinol a Phrif 
Weithredwr, Opera Cenedlaethol Cymru.

Mae WNO yn croesawu ceisiadau gan yr ystod 
ehangaf o ymgeiswyr, yn arbennig felly gan 
grwpiau sy’n cael eu tangynrychioli, rhai sydd  
am gynnig trefniadau gweithio hyblyg, ac 
ymgeiswyr sy’n gwneud cais ar sail  
partneriaeth/rhannu swydd.

Os hoffech chi sgwrs anffurfiol, gyfrinachol am  
y rôl, cysylltwch os gwelwch yn dda gyda  
Helen: hsprott@aeminternational.co.uk  
neu 01728 808262.

http://aeminternational.co.uk/current-opportunities


Amserlen ymgeisio

Dyddiad cau ar gyfer ceisiadau  Dydd Gwener 26 Ebrill am 5pm

Cyfweliadau cychwynnol Wythnos yn cychwyn 13 a 20 Mai ar-lein
gyda AEM International

Cyfweliadau cam cyntaf Dydd Mawrth 4 a Mercher 5 Mehefin yng Nghaerdydd

Cyfweliadau ail gam Dydd Gwener 14 Mehefin yng Nghaerdydd


